
Жоспар:







Тілші‑ғалымдардың анықтамалары бойынша, тіл 
білімінің морфология саласы сөздерді жеке алып 

қарастырмай, оларды жалпы алып, сөз топтарына 
топтастырып, əр сөз табының өзіне тəн грамматикалық 

ерекшеліктерін қарастыратын ғылым. Жеке дара 
тұрғандағы сөздің лексикалық мағынасы болғанымен, басқа 
сөздермен байланысқа түсуі үшін грамматикалық мағынаны 

қажет ететіні белгілі. Лексикалық мағына да, 
грамматикалық мағына да сөздердің байланысуынан анық 
аңғарылады. Екеуінің де обьектісі – сөз. Морфология осы 

сөздердің формасын, яғни, сөздің негізгі түбірін, сөздің түрлі 
қосымшалар қосылғандағы түрлерін, сөз тіркестерін 
тексеретін ғылым. Сонымен қатар, тілдегі сөздердің 

атқаратын қызметтеріне қарай топтарға бөлу, əр сөз 
табына тəн категорияларды анықтау міндетін де қоса 

атқарады.



Профессор Қ. 
Жұбанов 
морфологияны 
«сөз құрылысы» 
деп алып, «сөз-
сөздің қалай 
құралатынын 
жалпы түрде 
қарайтын 
ғылымды жалпы 
морфология 
дейміз.



Н. Оралбай 
«тілдің 

морфологиялық 
құрылысын 

зерттейтін, яғни 
сөздің 

грамматикалық 
түрлену сипатын 

зерттейтін 
ғылым»



К. Аханов «сөздердің 
морфологиялық 
құрылымы мен 
типтері, морфема 
мен оның түрлері, 
сөздердің түрленуі, 
олардың формалары 
мен сөздердің лексика-
грамматикалық 
топтары туралы 
ілім»



С. Аманжолов 
«морфологияның 
қарайтын 
объектісі – сөздің 
құрылысы, 
құрамы, өзгерісі» 
деп, «оның себебі ‑ 
əр тілде жаңа сөз 
тудыру жолы əр 
түрлі»



А. Ысқақовтың «сөз жəне оның 
формалары туралы ілім» - деген 
анықтамасы қазіргі таңда негізгі бағдар 
ретінде қолданыста. Бұл оқулықтың 
морфологиялық зерттеулердің көш 
басында тұратын еңбек екендігінде 
күмəн жоқ. Онда сөз жəне 
оның  морфологиялық құрылымынан 
бастап, сөздің морфологиялық құрамы 
мен жасалу жолдары, сөз формалары мен 
олардың жасалу тəсілдері, сөз таптары 
мен олардың жасалу тəсілдеріне қатысты 
мəселелер ғылыми тұжырымдар арқылы 
нақты көрсетілген.  



Сөздер морфологиялық 
тұрғыдан

жалаң күрделі

Жалаңдар сөздің 
түпкі мағынасын 

білдіретін түбір сөздер 

Күрделілер кем 
дегенде екі сөзден 

құралатын біріккен, 
қосарланған, 

күрделенген (ақ құба, 
ақ сары) сөздер. 







Морфологияның басқа тіл білімінің 
салаларымен байланысы

Морфология сөздің септік аффикстері мен оны білдіретін формаларды 
үйретеді. Бұл формалар сөйлем ішінде өзара бірімен-бірі тіркесу арқылы 
қарым-қатынасқа түскенде қолданылады. Сөйлем жəне оның құрмаындағы 
сөздердің өзара байланысын синтаксис қарастырады. Сөздердің септік 
аффикстерінің түрленуін  морфология қарастырса, ал осы септік 
аффикстерінің сөйлем ішінде өзара байланысын синтаксис тексереді.

Морфология тілдің лексика саласымен де тығыз байланысты. Біріншіден, 
морфологияның да, лексиканың да қарастыратын объектісі – сөз, екіншіден, 
əрбір сөзде лексикалық та, морфологиялық та мағына болады. Өйткені əрбір сөз 
белгілі грамматикалық формада қолданылады.

Морфология тілдің фонетикасымен де тығыз байланысты. Өйткені, əрбір сөз, 
əрбір грамматикалық форма дыбыс тіркестері арқылы жасалады.



Грамматика (гр. 'grammatіke, γράμμα' – əріп, жазу) – тіл білімінің сөз таптарын, 
сөздердің өзгеруі мен сөйлем құрылысын зерттейтін саласы.

Морфология (гр. morf — түр, тұлға, logos — сөз, ілім) — дербес 
сөздердің грамматикалық мағыналарын тексеретін, грамматикалық сөз 
тұлғалардың қызметі мен қалыптасу, даму заңдылықтарын зерттейтін тіл 
ғылымының бір саласы.

Сөз таптары орыс. части речи — өздеріне тəн лексика-
семантикалық, морфологиялық жəне синтаксистік ортақ белгілердің негізінде 
қалыптасқан категориялары бар сөз топтары.

Фонетика - (грек. phônçtіkуs – дыбыстық, дауыстық) – тіл білімінің тілдің 
дыбыстық жағын зерттейтін саласы.

Лексика (грек.  лексикос — сөздік) — тілдегі сөздердің жиынтығы, сөздік құрам.

Синтаксис ( гр. σύνταξις - құру, тəртіп, амал-тəсіл ) - сөз тіркесі туралы, сөйлем 
туралы ғылым. 

Глоссарий



Блиц-тест
1. Грамматика неше түрге бөлінеді?
а) 3                        ə)4                       б)2                        в)5                         г)7
 2. «Морфология қарайтын объектісі – сөздің құрылысы». Кімнің сөзі?
а) Қ. Жұбанов                                    в) А.Ысқақ
ə) С. Аманжолов                                г) С.Исаев
б) Н. Оралбай
3. Сөздер морфологиялық тұрғыдан қандай түрлерге бөлінеді?
 а) жалаң жəне күрделі                       в) негізгі жəне күрделі
 ə) негізгі жəне туынды                       г) жалаң жəне жайылма
 б) дара жəне күрделі
4. «Морфология - сөз жəне оның формалары туралы ілім» деген тұжырым 
жасаған кім?
 а) М. Томанов                                в) А. Ысқақ
 ə) Т. Қордабаев                               г) А.Байтұрсынов
 б) Н.Оралбай

